
PRIJEDLOG
Na osnovu ¢lana IV. 4. a) Ustava Bosne i Hercegovine, Parlamentarna skupétina
Bosne 1 Hercegovine na _. sjednici Predstavni¢kog doma, odrzanoj
2010. godine, i na _. sjednici Doma naroda, odrzanoj 2010.  godine,
usvojila je

ZAKON
O PARLAMENTARNOM NADZORU

U OBLASTI ODBRANE, SIGURNOSTI I OBAVJESTAJNO-
SIGURNOSNIH POSLOVA

DIO PRVI - OPCE ODREDBE

Clan 1.
(Predmet Zakona)

(1) Ovim zakonom regulira se parlamentarni nadzor nad radom Ministarstva
sigurnosti Bosne i Hercegovine (u daljnjem tekstu: Ministarstvo sigurnosti), agencija i
sluzbi u njegovom sastavu, Ministarstva odbrane Bosne i Hercegovine (u daljnjem
tekstu: Ministarstvo odbrane), OruZanih snaga Bosne i Hercegovine (u daljnjem
tekstu: Oruzane snage) i Obavjestajno-sigurnosne agencije Bosne i Hercegovine (u
daljnjem tekstu: Obavjestajno-sigurnosna agencija).

(2) U skladu s odredbama ovog zakona provodi se i nadzor nad primjenom
Zakona o zastiti tajnih podataka ("Sluzbeni glasnik BiH", br. 54/05 i 12/09).

(3) Parlamentarni nadzor zasniva se na principu ustavnosti, demokrati¢nosti,
postivanja ljudskih prava i sloboda s ciljem ostvarivanja izvrSavanja zadataka u
oblasti odbrane, sigurnosti i obavjestajno-sigurnosnih poslova.

Clan 2.
(Subjekt nadzora)

Parlamentarna skupstina Bosne i Hercegovine (u daljnjem tekstu: Parlamentarna
skupstina BiH) nadzor iz ¢lana 1. ovog zakona provodi posredstvom Zajednicke
komisije za odbranu i sigurnost Bosne i Hercegovine i Zajednicke komisije za
nadzor nad radom Obavjestajno-sigurnosne agencije Bosne i Hercegovine (u
daljnjem tekstu: komisije).




Clan 3.
(Definicije)

[zrazi koristeni u ovom zakonu imaju sljedece znacenje:

a) nadzor je skup mjera i aktivnosti koje komisije provode s ciljem utvrdivanja
zakonitosti rada nadziranih institucija;

b) saradnja je aktivnost koja je usmjerena ka razmjeni informacija i iskustava te
izgradnji povjerenja 1 unapredivanja medusobnih odnosa izmedu tijela koja je
ostvaruju;

¢) inspektor je glavni inspektor Obavjestajno-sigurnosne agencije i1 generalni
inspektor Ministarstva odbrane;

d) posebni izvjestaj je izvjestaj koji komisije dostavljaju Parlamentarnoj skupStini
BiH u slu¢ajevima wvanrednih situacija u oblasti odbrane, sigurnosti 1
obavjestajno-sigurnosnih poslova, te drugih okolnosti, aktivnosti ili deSavanja u
vezi s nadziranim institucijama kada komisije ocijene da postoji potreba za
posebnim 1zvjestajem;

e) odgovorno lice je imenovani zvani¢nik u organima izvrSne vlasti Bosne i
Hercegovine koje vrii javna ovlaStenja na osnovu zakona, odnosno ministar,
direktor agencije ili rukovodilac institucije ili tijela koje je predmet nadzora;

f) oviasteno lice je lice u instituciji ili tijelu koje je predmet nadzora, kojem su, s
obzirom na njegovu funkeiju ili na osnovu ovlastenja, povjereni odredeni poslovi
koji se odnose na primjenu zakona ili propisa:

g) istraga je skup mijera i aktivnosti koje se preduzimaju s ciljem ostvarivanja
parlamentarnog nadzora kako bi se u radu institucija ili tijela koja su predmet
nadzora identificiralo postupanje suprotno zakonu.

Clan 4.
(Nadleznosti komisija)

(1) Komisije nadziru rad Ministarstva sigurnosti, agencija i sluzbi u njegovom
sastavu, Ministarstva odbrane, Oruzanih snaga i ObavjeStajno-sigurnosne
agencije (u daljnjem tekstu: nadzirane institucije), 1 to:

a) zakonitost rada;




b) uskladenost rada nadziranih institucija sa Sigurnosnom politikom,
Odbrambenom politikom i godisnjom platformom o obavjestajno-sigurnosnoj
politici;

¢) postivanje ljudskih prava i sloboda;

d) postivanje politicke, ideoloSke i interesne neutralnosti u radu nadziranih
institucija;

e) primjene posebnih sredstava i metoda za tajno prikupljanje podataka;

f) zakonitost trodenja budZetskih i drugih sredstava za rad nadziranih institucija;
g) razmatranje i usvajanja izvjestaja o radu nadziranih institucija;

h) razmatranje izvjestaja inspektora;

i) razmatranje prijedloga zakona, drugih propisa i opéih akata iz oblasti
nadleznosti nadziranih institucija;

]) pokretanje inicijativa 1 podnoSenja prijedloga zakona iz oblasti nadleznosti
nadziranih institucija;

k) razmatranje prigovora zaposlenih u nadziranim institucijama, osim pitanja iz
radnopravnog odnosa;

1) razmatranje prijedloga, peticija i predstavki upucenih Parlamentarnoj skupstini
BiH 1 komisijama, u vezi s radom nadziranih institucija, predlaganja
Parlamentarnoj skup$tini BiH mijera za rjeSavanje pitanja sadrzanih u
prijedlozima, peticijama i predstavkama i obavjestavanje podnosilaca o tome;

m) utvrdivanje ¢injenica i uzimanje izjava od zaposlenih u slu¢ajevima uocenth
nezakonitosti ili nepravilnosti u radu nadziranih institucija.

(2) O aktivnostima iz stava (1) ovog ¢lana komisije:

a) podnose izvjestaj Parlamentarnoj skupstini BiH i o svojim zaklju¢cima i
prijedlozima izvjeStavaju Parlamentarnu skup$tinu BiH u skladu s odredbama
ovog zakona;

b) donose ili uskladuju poslovnike o svom radu.




(3) Komisije provode parlamentarni nadzor svaka u okviru svoje nadleZnosti u
skladu sa zakonom i propisima.

Clan 5.
(Dodatni nadzor)

Parlamentarni nadzor moZe se provoditi i nad aktivnostima Ministarstva vanjskih
poslova Bosne 1 Hercegovine (u daljnjem tekstu: Ministarstvo vanjskih poslova),
Ministarstva civilnih poslova Bosne i Hercegovine (u daljnjem tekstu:
Ministarstvo civilnih poslova), Ministarstva vanjske trgovine i ekonomskih
odnosa Bosne i Hercegovine (u daljnjem tekstu: Ministarstvo vanjske trgovine) te
drugih institucija i tijela Bosne i Hercegovine, kao i pravnih lica u Bosni i
Hercegovini, §to obuhvata:

a) zajednicke aktivnosti s nadziranim institucijama;
b) razmjenu informacija i dokumenata s nadziranim institucijama;

c¢) zaStitu tajnih, liénih i1 drugih podataka koji su znacajni za odbranu i sigurnost
Bosne i Hercegovine;

d) aktivnosti za koje komisije procijene da su znacajne za odbranu, sigurnost i
obavjestajne poslove Bosne i Hercegovine.

DIO DRUGI - NADZOR U OBLASTI ODBRANE I SIGURNOSTI
POGLAVLJE I. NADZOR U OBLASTI ODBRANE

Clan 6.
(Predmet nadzora)

Parlamentarna skupstina BiH provodi parlamentarni nadzor nad Ministarstvom
odbrane 1 OruZanim snagama, ukljucujuéi sve njihuve organizacione cjeline,
jedinice, delegacije, misije i druge strukture u Bosni i Hercegovini i inozemstvu,
posredstvom Zajednicke komisije za odbranu 1 sigurnost Bosne 1 Hercegovine.




Clan 7.
(Pruzanje informacija)

(1) Zajednicka komisija za odbranu i sigurnost Bosne i Hercegovine moZe pozvati
bilo koje vojno ili civilno lice iz institucija i tijela iz ¢lana 6. ovog zakona s ciljem
davanja izjave, svjedocenja ili pruzanja informacija.

(2) Lice iz stava (1) ovog ¢lana obavezno je da se odazove pozivu.

(3) Odgovornom i ovlastenom licu u instituciji i tijelu iz ¢lana 6. ovog zakona
zabranjeno je spreCavanje, uticanje ili bilo kakvo ometanje vojnog i civilnog lica
u davanju izjave, svjedocenju ili pruzanju informacija iz stava (1) ovog ¢lana.

(4) Lice iz stava (1) ovog c¢lana ne moZe biti pozvano na disciplinsku ili drugu
odgovornost zbog davanja izjave, svjedofenja ili pruzanja informacija
Zajednickoj komisiji za odbranu i sigurnost Bosne i Hercegovine.

Clan 8.
(Nadzor nad Oruzanim snagama)

(1) Zajedni¢ka komisija za odbranu i sigurnost Bosne i Hercegovine moze
nadzirati svaku aktivnost OruZanih snaga, ukljuujuéi i vojne vjeZzbe, pomaganje
civilnim organima i deminiranje, te prisustvovati ovim aktivnostima. Zajednicka
komisija za odbranu i sigurnost Bosne i Hercegovine mozZe najaviti ministru
odbrane Bosne i Hercegovine da ¢e prisustvovati nadziranim aktivnostima.

(2) Izuzetno od odredbi stava (1) ovog ¢lana, Zajednickoj komisiji za odbranu i
sigurnost Bosne i Hercegovine moze se uskratiti prisustvo ako starjeSina
nadleZzan za tu aktivnost ocijeni da nisu ispunjeni potrebni sigurnosni uslovi.

(3) U slucaju uskracivanja prisustva iz stava (2) ovog ¢lana, ministar odbrane
Bosne i Hercegovine duzan je podnijeti izvjestaj Zajedni¢koj komisiji za odbranu
1 sigurnost Bosne i Hercegovine u roku od 48 sati od momenta uskracivanja
prisustva.

Clan 9.
(IzvjeStavanje)

Ministar odbrane Bosne i Hercegovine o pitanjima iz ¢lana 4. stav (1) ovog
zakona podnosi izvjeStaj Zajednickoj komisiji za odbranu i sigurnost Bosne i
Hercegovine najmanje jednom godisnje, a po potrebi ili na zahtjev i Cesce.




POGLAVLJE I1. NADZOR U OBLASTI SIGURNOSTI

Clan 10.
(Predmet nadzora)

(1) Parlamentarna skupstina BiH posredstvom Zajedni¢ke komisije za odbranu i
sigurnost Bosne i Hercegovine provodi parlamentarni nadzor nad Ministarstvom
sigurnosti i sluzbama i agencijama u njegovom sastavu.

(2) Upravni inspekcijski nadzor nije predmet parlamentarnog nadzora.

Clan 11.
(IzvjeStavanje)

Ministar sigurnosti Bosne i Hercegovine i odgovorno lice iz sluzbe i agencije iz
¢lana 10. stav (1) ovog zakona Zajednickoj komisiji za odbranu i sigurnost Bosne
i Hercegovine najmanje jednom godisnje, a po potrebi ili na zahtjev i Cesce,
podnose izvjestaje o pitanjima iz ¢lana 4. stav (1) ovog zakona.

Clan 12.
(Pruzanje informacija)

(1) Zajednicka komisija za odbranu i sigurnost Bosne i Hercegovine moZe pozvati
bilo koje lice iz institucije i tijela iz ¢lana 10. ovog zakona s ciljem davanja izjave,
svjedocenja ili pruzanja informacija.

(2) Lice iz stava (1) ovog ¢lana obavezno je da se odazove pozivu.

(3) Ministru sigurnosti Bosne i Hercegovine i odgovornom licu u sluzbi i agenciji
iz ¢lana 10, ovog zakona zabranjeno je spreCavanje, uticanje ili bilo kakvo
ometanje lica i policijskog sluzbenika u davanju izjave, svjedocenju ili pruzanju
informacija iz stava (1) ovog ¢lana.

(4) Lice iz stava (1) ovog ¢lana ne moze biti pozvano na disciplinsku ili drugu
odgovornost zbog davanja izjave, svjedofenja ili pruzanja informacija
Zajednicko] komisiji za odbranu i sigurnost Bosne i1 Hercegovine.




Clan 13.
(Ogranicenja)

(1) Ministarstvo sigurnosti, sluzbe i agencije iz ¢lana 10. stav (1) ovog zakona ne
mogu Zajednickoj komisiji za odbranu i sigurnost Bosne i Hercegovine dati
podatke o:

a) identitetu saradnika policije;
b) pripadnicima policije s prikrivenim identitetom;
¢) sigurnosnim i obavjestajnim izvorima.

(2) Ako ministar sigurnosti Bosne i Hercegovine i odgovorno lice u sluzbi ili
agenciji iz ¢lana 10, stav (1) ovog zakona procijene da nema sigurnosnog rizika,
Zajednickoj komisiji za odbranu i sigurnost Bosne i Hercegovine mogu dostaviti
podatke o:

a) drugim licima koja su uklju¢ena u aktivnosti koje su predmet nadzora;

b) akcijama koje su u toku.

DIO TRECI — NADZOR U OBLASTI OBAVJESTAJNO-SIGURNOSNIH
POSLOVA I ZASTITE TAJNIH PODATAKA BOSNE I HERCEGOVINE

POGLAVLJE I. NADZOR NAD RADOM OBAVJESTAJNO-
SIGURNOSNE AGENCILJE BiH

Clan 14.
(Predmet nadzora)

Parlamentarna skupstina BiH provodi parlamentarni nadzor nad radom
Obavjestajno-sigurnosne agencije posredstvom Zajednicke komisije za nadzor
nad radom Obavjedtajno-sigurnosne agencije Bosne i Hercegovine.




Clan 15.
(Provodenje nadzora)

(1) Parlamentarni nadzor iz ¢lana 14. ovog zakona provodi se u skladu s
odredbama ovog zakona i Zakona o Obavjestajno-sigurnosnoj agenciji Bosne i
Hercegovine (,,Sluzbeni glasnik BiH®, br. 12/04, 20/04, 56/06 i 12/09).

(2) Procedure za provodenje parlamentarnog nadzora propisuju se poslovnikom
Zajednicke komisije za nadzor nad radom Obavjestajno-sigurnosne agencije
Bosne i1 Hercegovine.

Clan 16.
(Ogranic¢enja)

Obavjestajno- sigurnosna agencija ne moze dati podatke Zajednic¢koj komisiji za
nadzor nad radom Obavjestajno-sigurnosne agencije Bosne i Hercegovine o:

a) identitetu saradnika;
b) pripadnicima Obavjestajno-sigurnosne agencije s prikrivenim identitetom;
¢) sigurnosnim i obavjeStajnim izvorima;
d) akcijama koje su u toku.
POGLAVLJE I1. NADZOR NAD PRIMJENOM ZAKONA O ZASTITI
TAJNIH PODATAKA

Clan 17.
(Nadzor nad primjenom zakona)

Parlamentarna skupstina BiH posredstvom Zajednicke komisije za nadzor nad
radom Obavjestajno-sigurnosne agencije Bosne i Hercegovine provodi
parlamentarni nadzor nad primjenom Zakona o zastiti tajnih podataka.




Clan 18.
(Provodenje nadzora nad primjenom zakona)

(1) Parlamentarni nadzor iz &lana 17. ovog zakona provodi se u skladu s
odredbama ovog zakona 1 Zakona o zastiti tajnih podataka.

(2) Procedure za provodenje parlamentarnog nadzora propisuju se Poslovnikom
Zajednicke komisije za nadzor nad radom Obavjestajno-sigurnosne agencije
Bosne i1 Hercegovine.

DIO CETVRTI - ZAJEDNICKE ODREDBE O PROVODPENJU NADZORA

Clan 19.
(Sjednice komisija)

(1) Sjednice komisija zatvorene su za javnost.
(2) Komisije mogu odluéiti da o odredenim pitanjima ili djelokrugu raspravljaju
na sjednici otvorenoj za javaost.
Clan 20.
(Nacin nadzora)
(1) Komisije provode nadzor:
a) posjetama nadziranim institucijama;

b) uvidom u dokumentaciju, druge materijale i podatke u vezi s
ovlastenjima 1 zadacima;

¢) obavljanjem razgovora sa svim licima iz nadziranih institucija;

d) pozivanjem odgovornog lica nadzirane institucije s ciljem podnosenja
pismenog ili usmenog izvjestaja;

e) provodenjem istraga.

(2) Komisije poslovnicima preciziraju postupke provodenja nadzora iz stava (1)
ovog Clana.




Clan 21.
(Potkomisija za nadzor)

(1) Komisije mogu za provodenje odredene aktivnosti nadzora, u skladu sa svojim
poslovnicima, imenovati potkomisije od najmanje tri ¢lana.

(2) Odredene aktivnosti nadzora mogu se provoditi i posredstvom zajednicke
potkomisije koju ¢ine najmanje po tri ¢lana iz svake komisije.

(3) Potkomisije iz st. (1) i (2) ovog ¢lana o rezultatima svojih aktivnosti podnose
izvjestaj komisijama u roku od 15 dana od dana zavrietka aktivnosti.

Clan 22,
(Posjete nadziranim institucijama)

(1) Posjete komisija nadziranim institucijama mogu biti najavljene i nenajavljene.

(2) Odgovorno lice obavezno je komisijama omoguciti pristup svim prostorijama
nadzirane institucije.

(3) Svako lice iz nadzirane institucije ima obavezu da saraduje s komisijama.

Clan 23.
(Uvid u dokumentaciju)

(1) Komisije su ovlastene da ostvare uvid u sve dokumente, akte i biljeske koje je
sacinilo bilo koje lice u nadziranoj instituciji.

(2) Uvid u dokumentaciju iz stava (1) ovog ¢lana komisije ostvaruju na sljedece
nacine:

a) direktnim uvidom tokom posjete iz ¢lana 22. ovog zakona, prilikom koje se
saCinjava zapisnik o dokumentima u koje je ostvaren uvid;

b) pribavljanjem dokumentacije od nadzirane institucije.

(3) Dokumentaciju iz stava (2) ta¢ka b) ovog ¢lana komisije pribavljaju na osnovu
odluke u kojoj se navodi naziv nadzirane institucije od koje se dokumentacija
zahtijeva, vrsta potrebne dokumentacije te rok i oblik u kojem se mora dostaviti
komisijama.

(4) Ako dokumentacija iz stava (1) ovog ¢lana ima odredenu oznaku tajnosti
Bosne 1 Hercegovine, primjenjuju se propisi kojima se regulira postupanje tajnim
podacima.

(5) Ako dokumentacija iz stava (1) ovog ¢lana ima odredenu oznaku tajnosti
NATO-a, Evropske unije, druge zemlje, medunarodne ili regionalne organizacije,
komisije ostvaruje uvid u takvu dokumentaciju u skladu s medunarodnim
Sporazumonm.

Clan 24.
(Obavljanje razgovora)

(1) Na zahtjev komisija, svako lice iz nadzirane institucije duzno je da prisustvuje
sjednicama komisija 1 u okviru svojih ovlastenja pruzi obavjestenje i odgovori na
pitanja ¢lanova komisija.

(2) Lica iz stava (1) ovog ¢lana obavezna su u slu¢aju sprije¢enosti pismeno
obavijestiti komisije o razlozima sprijecenosti.

Clan 25.
(Pozivanje odgovornog lica)

Na zahtjev komisija, odgovorno lice iz nadzirane institucije usmeno obrazlaze
izvjestaj koji je nadzirana institucija podnijela komisijama u skladu s ovim
zakonom 1 odgovara na pitanja ¢lanova komisija.

Clan 26.
(Istrage)

(1) Komisije mogu provesti istragu ako imaju saznanja da postoje nezakonitosti u
radu nadziranih institucija.

(2) Komisije provode istragu na nacin i u skladu s procedurama koje se propisuju
poslovnicima o radu komisija.

(3) O rezultatima istrage komisije podnose izvjestaj Parlamentarnoj skupstini
BiH.

Clan 27.
(Izuzeci od nadzora)

[zuzetno od odredbi ¢l. 24., 25. 1 26. ovog zakona, komisije ne mogu imati uvid u
dokumentaciju ili zahtijevati odgovor na pitanja od lica i odgovornih lica
nadziranih institucija u sljedeé¢im slu¢ajevima:

a) navedenim u ¢lanu 13. stav (1) i ¢lanu 16. ovog zakona;
b) ako bi izjava lice izloZila kriviénom gonjenju;

¢) propisanim odredbama Zakona o zastiti tajnih podataka.

DIO PETI - SARADNJA U OBLASTI PARLAMENTARNOG NADZORA

Clan 28.
(Saradnja s drugim drZzavama)

(1) Komisije u obavljanju poslova parlamentarnog nadzora saraduju s
parlamentarnim komisijama i odborima zakonodavnih tijela drugih drzava.
Saradnja se ostvaruje razmjenom informacija i iskustava u oblasti odbrane,
sigurnosti 1 obavjestajno-sigurnosnih poslova izmedu Bosne i Hercegovine 1
drugih drzava.

(2) Komisije u ostvarivanju saradnje iz stava (1) ovog ¢lana mogu inicirati
potpisivanje sporazuma izmedu Parlamentarne skupitine BiH i zakonodavnih
organa drugih drzava.

Clan 29.
(Saradnja s medunarodnim organizacijama)

(1) U obavljanju poslova parlamentarnog nadzora komisije saraduju s
medunarodnim organizacijama s kojima Bosna i Hercegovina ostvaruje saradnju
u oblasti odbrane, sigurnosti i obavjestajno-sigurnosnih poslova. Saradnja s
medunarodnim  organizacijama odvija se posredstvom predstavniStava
medunarodnih organizacija u Bosni i Hercegovini ili direktno.

(2) U ostvarivanju saradnje iz stava (1) ovog ¢lana komisije postupaju u skladu s
medunarodnim sporazumima koje je Bosna i Hercegovina potpisala.




Clan 30.
(Saradnja s entitetskim, kantonalnim, gradskim i opéinskim organima)

(1) U obavljanju poslova parlamentarnog nadzora komisije saraduju s komisijama
i odborima zakonodavnih organa entiteta, kantona, gradova i opéina. Saradnja se
ostvaruje razmjenom informacija i iskustava u vezi s aktivnostima koje nadzirane
institucije obavljaju u saradnji s entitetima, kantonima, gradovima ili op¢inama.

(2) Saradnja iz stava (1) ovog c¢lana ostvaruje se s ciljem efikasnijeg
parlamentarnog nadzora, razmjene dokumentacije i svih informacija koje su u
vezi sa saradnjom.

(3) Organi iz stava (1) ovog ¢lana mogu komisijama dostavljati prigovore,
prijedloge, i inicijative u vezi s pitanjima koja se odnose na odbranu, sigurnost i
obavjestajno-sigurnosne poslove u Bosni i Hercegovini.

Clan 31.
(Saradnja s nevladinim organizacijama)

Komisije ostvaruju kontakt i saradnju s nevladinim organizacijama koje prate rad
nadziranih institucija. Komisije mogu pozvati nevladine organizacije da
prisustvuju sjednicama komisija ili pruze informacije i dokumentaciju koja moze
pomoci u provodenju parlamentarnog nadzora.

Clan 32.
(Saradnja s pojedincima)

Komisije mogu angazirati pojedince, analiticare, nauénike, stru¢njake ili druga
lica koja mogu pruziti potrebne informacije u vezi s parlamentarnim nadzorom u
oblasti odbrane, sigurnosti ili obavjestajno-sigurnosnih poslova.

Clan 33.
(Saradnja s medijima)

Komisije saraduju s medijima u vezi s parlamentarnim nadzorom u oblasti
odbrane, sigurnosti ili obavjeStajno-sigurnosnih poslova Bosne i Hercegovine, uz
obavezu poitivanja zaStite tajnih podataka i informacija ¢ije otkrivanje moze
nanijeti Stetu Bosni 1 Hercegovini.

DIO SESTI - PODNOSENJE 1ZVJESTAJA PARLAMENTARNOJ
SKUPSTINI BiH

Clan 34.
(PodnoSenje izvjeStaja)

(1) Komisije podnose godidnji izvjestaj o radu Parlamentarnoj skupstini BiH do
kraja marta za proteklu kalendarsku godinu.

(2) Po potrebi i na zahtjev Parlamentarne skupstine BiH, komisije dostavljaju
posebne izvjestaje.

(3) Forma i sadrzaj izvjeStaja navedenih u st. (1) i (2) ovog ¢lana reguliraju se
poslovnicima o radu komisija.

Clan 35.
(Ogranic¢enja)

[zvjestaji 1z ¢lana 34. ovog zakona ne sadrze informacije o aktivnostima
nadzirane institucije, ¢ije bi otkrivanje, po procjeni komisija, moglo ugroziti
sigurnost Bosne i Hercegovine.

DIO SEDMI - KAZNENE ODREDBE

Clan 36.
(Kazne za odgovorno i ovlasteno lice)

Novéanom kaznom u iznosu od 500,00 KM do 3. 000,00 KM kaznit ¢e se za
prekriaj odgovorno ili ovlasteno lice:

a) ako sprijeci, uti¢e ili ometa vojno ili civilno lice ili policijskog sluzbenika
u davanju izjave, svjedocenju ili pruzanju informacije, u skladu s ¢lanom 7.
stav (3) 1 ¢lanom 12. stav (3) ovog zakona;

b) koje ne podnese izvjestaj u skladu s ¢l. 9.1 11. ovog zakona;

¢) koje daje podatke suprotno ¢lanu 13. stav (1) 1 ¢lanu 16. ovog zakona;

d) koje ne omoguci pristup prostorijama u skladu s ¢lanom 22. stav (2) ovog
zakona;

e) koje usmeno ne obrazlozi izvjestaj u skladu s ¢lanom 25. ovog zakona.

Clan 37,
(Kazne za lica u nadziranim institucijama)

Novéanom kaznom u iznosu od 100,00 KM do 1. 000,00 KM kaznit ée se za
prekrsaj lice:

a) koje se ne odazove pozivu komisija u skladu s ¢lanom 7. stav (2) i ¢lanom
12. stav (2) ovog zakona;

b) koje ne saraduje s komisijama u skladu s ¢lanom 22, stav (3) ovog zakona;

¢) koje ne prisustvuje sjednicama komisija u skladu s ¢lanom 24. stav (1)
ovog zakona.

DIO OSMI - PRIJELAZNA I ZAVRSNA ODREDBA

Clan 38.

(Propisi)
(1) U roku od 90 dana od dana stupanja na snagu ovog zakona komisije donose
poslovnike o radu ili uskladuju postojece.

(2) U roku od 90 dana od dana stupanja na snagu ovog zakona nadzirane
institucije donose ili uskladuju postojece podzakonske akte kojima omoguéavaju
nesmetanu primjenu odredbi ovog zakona.

Clan 39.
(Stupanje na snagu)

Ovaj zakon stupa na snagu osmog dana od dana objavljivanja u "Sluzbenom
glasniku BiH".

PSBiH, broj

Sarajevo

Predsjedavajuci Predsjedavajuci
Predstavni¢kog doma Doma naroda
Parlamentarne skupstine BiH Parlamentarne skupstine BiH

OBRAZLOZENJE

PRIJEDLOGA ZAKONA O PARLAMENTARNOM NADZORU U
OBLASTI ODBRANE, SIGURNOSTI I OBAVIJESTAJNO-SIGURNOSNIH
POSLOVA

I. Ustavni osnov

Ustavni osnov za usvajanje Zakona sadrzan je u &lanu IV. 4. a) Ustava Bosne i
Hercegovine, prema kojem je Parlamentarna skupstina nadlezna za donosenje
zakona potrebnih za provodenje odluka PredsjedniStva ili za vrienje funkcija
Skupstine po Ustavu.

Il. Razlozi donoSenja Zakona

Parlamentarna skupétina BiH usvojila je Zakon o obavjestajno-sigurnosnoj
agenciji Bosne i Hercegovine ("Sluzbeni glasnik BiH", br. 12/04, 20/04, 56/06 i
12/09).

U ¢lanu 105. citiranog zakona utvrdeno je:

"Postupak provodenja sigurnosne provjere, zastite povjerljivih podataka, kao i
procedura parlamentarnog nadzora u cjelini bit ¢e regulirana posebnim zakonima
koje je duzno da pripremi Vije¢e ministara i uputi u parlamentarnu proceduru u roku
od tri mjeseca nakon uspostavljanja Agencije".

Imajuéi u vidu citiranu zakonsku odredbu i ¢injenicu da Zakon o parlamentarnom
nadzoru nije dostavljen u parlamentaru proceduru, Zajedni¢ka komisija za nadzor
nad radom OSABiH odlu¢ila je da kao ovlasteni predlaga¢ pripremi 1 u
parlamentarnu proceduru dostavi Prijedlog zakona. S tim u vezi, Komisija je u
Planu rada za 2009. godinu utvrdila da ¢e osnovati Radnu grupu koja ce
ucestvovati u pripremi Zakona.

Kako pitanja parlamentarnog nadzora nisu bila do sada regulirana jednim
zakonom kojim bi bile obuhvacene navedene oblasti, Komisija je zakljucila da je
potrebno donijeti ovaj zakon. Isti¢emo da je i u drugim demokratskim drzavama
parlamentarni nadzor na odgovaraju¢i nacin reguliran. Cijenimo vaZnim
napomenuti da su zakone sli¢nog sadrzaja usvojile i neke drzave iz okruzenja.

Takoder, treba imati u vidu da obaveza donoSenja ovog zakona proizilazi iz
obaveze uskladivanja naseg =zakonodavstva sa zakonodavstvom EU i
standardima NATO-a. Obaveza je utvrdena i Individualnim partnerskim akcionim
planom BiH (IPAPBiH). U navedenom planu su, uz ostalo, predvidene obaveze
koje BiH treba ispuniti iz oblasti "Demokratska kontrola i nadzor nad oruzanim

snagama i obavjestajno-sigurnosnim sistemom" — "Nadzor nad obavjestajno-
sigurnosnim sistemom",

II1. Konsultacije

Komisija je, u skladu s ¢lanom 38. Poslovnika Predstavni¢kog doma i ¢lanom 40.
Poslovnika Doma naroda Parlamentarne skup$tine BiH, osnovala Radnu grupu za
izradu Zakona o parlamentarnom nadzoru koju su, osim ¢lanova Komisije, ¢inili:
predstavnik Zajednicke komisije za odbranu i sigurnost BiH, sekretar Komisije,
strucni savjetnik, stru¢ni saradnik Komisije i predstavnici: Vije¢a ministara BiH,
Obavjestajno-sigurnosne agencije BiH, Ministarstva sigurnosti BiH, Ministarstva
odbrane BiH, SIPA-e, OSCE-a, Staba NATO-a u BiH, USAID-a PS u BiH.
Radna grupa odrzala je pet sjednica, jednu radionicu i izradila tekst Nacrta zakona
0 parlamentarnom nadzoru u oblasti odbrane, sigurnosti i obavjestajno-
sigurnosnih poslova.

Nacrt zakona dostavljen je Zajednic¢koj komisiji za odbranu i sigurnost BiH i
Obavjestajno-sigurnosnoj agenciji BiH, radi davanja misljenja i prijedloga, koji
su obavijestili Komisiju da nisu imali primjedbi.

PredloZzenim odredbama Zakona parlamentarni nadzor provodi se posredstvom
Zajednicke komisije za odbranu i sigurnost BiH i Zajedni¢ke komisije za nadzor
nad radom OSABiH u oblastima odbrane, sigurnosti i obavjestajno-sigurnosnih
poslova. Vazno je istaknuti da se ovim zakonom ne mijenjaju nadleZnosti
navedenih komisija, odnosno ne diraju se odredbe drugih zakona u kojima su
utvrdene njihove nadleznosti niti je namjera da se prisvoje nadleznosti drugih
tijela.

Cijene¢i da je ova vrsta nadzora ostavljena u nadleznost nacionalnim
zakonodavstvima, odnosno da nisu utvrdeni posebni standardi za ovu oblast,
prilikom pronalazenja adekvatnih rjeSenja koriitena je dosadasnja domaca praksa,
kao i iskustva drugih zemalja.

Dakle, Zakon je zasnovan na principima savremenih demokratskih drustava jer se
parlamentarni nadzor zasniva na principu ustavnosti, demokrati¢nosti, postivanja
ljudskih prava i sloboda, sto je navedeno u ¢lanu 1. stav (3) Zakona.

U izradi ovog zakona konsultirani su predstavnici Ministarstva pravde BiH i
Ureda za zakonodavstvo Vijeca ministara BiH.

IV. Obrazlozenje pojedinih zakonskih odredbi
DIO PRVI - OPCE ODREDBE

Odredbama ovog zakona regulira se parlamentarni nadzor u oblastima odbrane,
sigurnosti i obavjestajno-sigurnosnih poslova. S tim u vezi, odreden je i naziv
zakona koji glasi: "Zakon o parlamentarnom nadzoru u oblasti odbrane, sigurnosti
i obavjestajno-sigurnosnih poslova". Imajuéi u vidu ¢injenicu da parlamentarni
nadzor postoji 1 u drugim oblastima, opredjeljenje za navedeni naziv zakona je da
se otklone bilo kakve dileme i nejasnoc¢e u odnosu na drugu vrstu parlamentarnog
nadzora.

Clan 1.

U ovom ¢lanu utvrduje se predmet Zakona, odnosno precizira da je ovim zakonom
reguliran parlamentarni nadzor koji Parlamentarna skupstina BiH provodi nad radom
tacno odredenih institucija, tj. Ministarstva sigurnosti Bosne 1 Hercegovine, agencija i
sluzbi u njegovom sastavu, Ministarstva odbrane Bosne i Hercegovine, OruZanih
snaga Bosne i Hercegovine i1 Obavjestajno-sigurnosne agencije Bosne i Hercegovine.

Osim nadzora nad navedenim institucijama, ovim zakonom takoder je reguliran
nadzor nad primjenom Zakona o zastiti tajnih podataka, s obzirom da je nadzor
nad predmetnim zakonom povjeren Parlamentarnoj skupstini BiH.

Takoder je ugradena norma o tome da se parlamentarni nadzor zasniva na
principu ustavnosti, demokrati¢nosti, postivanja ljudskih prava i sloboda, ¢ime su
preuzeti standardi u zastiti ljudskih prava i sloboda u skladu s evropskim
konvencijama kojima se regulira navedena oblast, a koje su preuzete Ustavom
BiH.

Clan 2.

Ovim ¢lanom odredene su komisije koje su nadlezne za parlamentarni nadzor u
ovoj oblasti, a to su: Zajednicka komisija za odbranu i sigurnost Bosne i
Hercegovine 1 Zajednicka komisija za nadzor nad radom Obavjestajno-sigurnosne
agencije Bosne i Hercegovine.

Clan 3.

U ovom ¢lanu propisuju se definicije znac¢enja pojedinaénih specifi¢nih pojmova
koji se koriste u ovom zakonu i to: nadzora, saradnje, inspektora, posebnog
izvjesdtaja, odgovornog lica, ovlastenog lica i istrage.

Clan 4.

Ovim ¢lanom detaljno se utvrduju nadleZnosti komisija koje obuhvataju sljedeca
pitanja: zakonitost rada, uskladenost rada svih nadziranih institucija, postivanje
ljudskih prava i sloboda, postivanje politicke, ideoloske i interesne neutralnosti u
radu nadziranih institucija, primjena posebnih sredstava i metoda za tajno
prikupljanje podataka, zakonitost troSenja budZetskih i drugih sredstava za rad
nadziranih institucija, razmatranje izvjeStaja inspektora, razmatranje prijedloga
zakona, drugih propisa i op¢ih akata nadziranih institucija, iniciranje podnoSenja
prijedloga zakona, razmatranje prigovora zaposlenih u nadziranim institucijama,
razmatranje prijedloga i predstavki u vezi s radom nadziranih institucija i
predlaganje Parlamentarnoj skupstini BiH mjera za rjeSavanje tih predstavki,
utvrdivanje ¢injenica u slucajevima nezakonitosti ili nepravilnosti rada nadziranih
institucija.

Odredbama ovog ¢lana takoder je predvideno da o navedenim aktivnostima
komisije podnose izvjeStaje Parlamentarnoj skupstini Bosne i Hercegovine i
uspostavljena obaveza da komisije donesu i usklade poslovnike o svom radu.

Ugradena je odredba kojom se jasno precizira da svaka komisija obavlja
aktivnosti parlamentarnog nadzora u okviru svojih nadleZnosti koje su joj date
relevantnim zakonima i propisima.

Clan 5.

U ovom ¢lanu predvidena je moguénost dodatnog parlamentarnog nadzora nad
pitanjima koja su, takoder, od interesa za odbranu i sigurnost Bosne i
Hercegovine. Ovim ¢lanom predvideno je da se parlamentarni nadzor moze vrsiti
nad tacno odredenim aktivnostima Ministarstva vanjskih poslova, Ministarstva
civilnih poslova, Ministarstva vanjske trgovine i ekonomskih odnosa, te drugih
institucija i tijela Bosne i Hercegovine, kao i pravnih lica u Bosni i Hercegovini,
koje su u vezi s radom nadziranih institucija. Parlamentarni nador nad
aktivnostima navedenih institucija, tijela i pravnih lica vrsi se samo ukoliko
obavljaju neku od aktivnosti navedenih u ovom ¢lanu, a u vezi su s radom
nadziranih institucija.

DIO DRUGI - NADZOR U OBLASTI ODBRANE I SIGURNOSTI

Clan 6.

Ovim ¢lanom detaljno je definiran predmet nadzora u oblasti odbrane, odnosno u
okviru Ministarstva odbrane i Oruzanih snaga. Kako bi se postigla potpuna
jasnoca odredbe i izbjegle nedoumice o obimu parlamentarnog nadzora, u ¢lanu
su precizirane primarne strukture u sistemu odbrane kako u BiH tako i njihove
organizacione jedinice i delegacije u inozemstvu. Time se postize efekat potpunog
obuhvata parlamentarnog nadzora u ovoj oblasti.

Clan 7.

U ovom €lanu su, s ciljem vrienja parlamentarnog nadzora, predvideni konkretni
mehanizmi kako bi se omogucio nesmetan pristup informacijama i osoblju koje ih
moZe pruziti tokom procesa parlamentarnog nadzora. Ova odredba, takoder,
omogucava osoblju Ministarstva odbrane ili Oruzanih snaga da bude adekvatno
zasticeno tokom pruzanja podrike parlamentarnom nadzoru.

Clan 8.

Ovim ¢lanom regulira se prisustvo i nadzor nad vojnim aktivnostima i s obzirom
na njihovu specifi¢nost, uspostavlja potrebne sigurnosne standarde, odnosno
uobi¢ajene sigurnosne mjere zastite. Posebnosti vojnih aktivnosti zahtijevaju
odgovarajuée mjere zaStite kakve su predvidene ovim &lanom, uz obavezu
obrazlaganja opravdanosti preduzimanja tih mjera u kratkom roku od 48 sati.

Clan 9.

Ovim ¢lanom propisuje se obaveza ministra odbrane za podnoenje periodi¢nog
izvjestaja.

Clan 10.

Ovim ¢lanom regulira se nadzor u oblasti sigurnosti te definira predmet
parlamentarnog nadzora kao i posebnu isklju¢ujuéu odredbu koja upravni
inspekcijski nadzor, zbog njegove prirode, ne podvrgava parlamentarnom
nadzoru.

Clan 11.

Ovim ¢lanom propisuje se obaveza ministra sigurnosti za podnosenje periodi¢énog
izvjestaja. Ta obaveza se, osim na ministra, proiruje i na rukovodioce svih
sigurnosnih agencija i institucija koja su predmet parlamentarnog nadzora.

Clan 12.

U ovom ¢lanu su, s ciljem provodenja parlamentarnog nadzora, predvideni
konkretni mehanizmi kako bi se omoguéio nesmetan pristup informacijama i
osoblju koje ith moze pruziti tokom procesa parlamentarnog nadzora. Odredbama
je, takoder, omoguceno osoblju Ministarstva sigurnosti ili sigurnosnih agencija i
institucija koje je predmet parlamentarnog nadzora da budu adekvatno zaSticeni
tokom pruzanja podrske procesu parlamentarnog nadzora.

Clan 13.

U odredbama ovog ¢lana utvrdena su ograni¢enja u provodenju parlamentarnog
nadzora koja su potrebna radi zastite odredenih kategorija lica. Saradnici policije,
pripadnici policije s prikrivenim identitetom, te sigurnosni i obavjestajni izvori
posebno se Stite zbog prirode svog posla. Ovim ¢lanom takoder su predvideni
odredeni izuzeci od obaveze ¢uvanja identiteta lica, u sluajevima kada ministar
sigurnosti, odnosno odgovorno lice iz sluzbe ili agencije, procijeni da ne postoji
sigurnosni rizik. U toj situaciji Zajedni¢koj komisiji za odbranu i sigurnost BiH
moze se dostaviti odredeni podatak ili obavjeStenje o licima i preduzetim
akcijama.

DIO TRECI - NADZOR U OBLASTI OBAVJESTAJNO-SIGURNOSNIH
POSLOVA I ZASTITE TAJNIH PODATAKA BOSNE I HERCEGOVINE

Ovim dijelom regulira se nadzor u oblasti obavjestajno-sigurnosnih poslova i
nadzor nad primjenom Zakona o zastiti tajnih podataka.

Clan 14.

Ovim ¢lanom utvrduje se predmet nadzora, odnosno da je predmet nadzora
Obavjestajno-sigurnosna agencija BiH.

Clan 15.

ZaokruZzuje se pravni okvir za provodenje parlamentarnog nadzora nad
Obavjestajno- sigurnosnom agencijom BiH koji ¢ine ovaj zakon i Zakon o
obavjestajno-sigurnosnoj agenciji BiH.

Stavom (2) ovog ¢lana utvrduje se pravni osnov za donoSenje poslovnika
Zajednicke komisije za nadzor nad radom Obavjestajno-sigurnosne agencije BiH,
kojim ¢e se regulirati sve relevantne procedure za provodenje parlamentarnog
nadzora.

Clan 16.

Ovom odredbom utvrdena su ograni¢enja parlamentarnog nadzora koja su
neophodna radi zaStite odredenih kategorija, a to su: identitet saradnika,
pripadnika  ObavjeStajno-sigurnosne agencije s prikrivenim identitetom,
sigurnosni 1 obavjestajni izvori koji se posebno tite 1 akeije u toku.

Clan 17.

Ovim ¢lanom precizira se da se parlamentarni nadzor nad primjenom Zakona o
zatiti tajnih podataka provodi posredstvom Zajedni¢ke komisije za nadzor nad
radom Obavjestajno-sigurnosne agencije BiH.




Clan 18.

Pravni osnov za provodenje parlamentarnog nadzora nad primjenom Zakona o
zastiti tajnih podataka ¢ini ovaj zakon i Zakon o zastiti tajnih podataka.

Stavom (2) ovog ¢lana daje se pravni osnov za propisivanje procedura provodenja
parlamentarnog nadzora poslovnikom Zajednicke komisije za nadzor nad radom
Obavjestajno-sigurnosne agencije BiH.

DIO CETVRTI — ZAJEDNICKE ODREDBE U PROVOBEN]JU
PARLAMENTARNOG NADZORA

C1. 19,, 20,, 21., 22., 23., 24., 25., 26. i 27.

Odredbama ovih ¢lanova utvrduju se procedure koje se odnose na rad komisija i
nacin provodenja nadzora. Nadzor se provodi: posjetama, uvidom u
dokumentaciju, druge materijale i podatke, obavljanjem razgovora, pozivanjem
odgovornog lica nadziranih institucija, podno$enjem pismenih i usmenih
1zvjestaja te provodenjem istraga. Svaki od navedenih oblika nadzora precizno je
definiran. Takoder je utvrdeno da se istrage provode na nacin i po procedurama
koje ¢e biti utvrdene poslovnicima komisija. Predvidena je moguc¢nost formiranja
potkomisija za nadzor od najmanje tri ¢lana komisije, odnosno zajednicke
potkomisije sastavljene najmanje od po tri ¢lana iz svake komisije, radi obavljanja
odredene aktivnosti nadzora. O rezultatima svojih aktivnosti potkomisije podnose
1zvjestaj komisijama u roku od 15 dana od dana zavrsetka povjerene aktivnosti.

Utvrduju se izuzeci u istragama. Propisuje se da komisije ne mogu imati uvid u
dokumentaciju ili zahtijevati odgovor na pitanja zaposlenih i odgovornih i drugih
lica u nadziranim institucijama u odredenim slu¢ajevima.

DIO PETI - SARADNJA U OBLASTI PARLAMENTARNOG NADZORA

Clan 28.

Reguliraju se procedure koje se odnose na saradnju s drugim drzavama radi
obavljanja efikasnog parlamentarnog nadzora s obzirom na vaZnost dobrih
bilateralnih odnosa i razmjene informacija i iskustava. Predvida se i mogucnost da
komisije mogu inicirati da Parlamentarna skupstina BiH potpiSe odredene
sporazume sa zakonodavnim organima drugih drzava.

Clan 29.
Predstavlja standardnu odredbu o saradnji s medunarodnim organizacijama i
pravno je uoblicava, pozivajué¢i se na medunarodne sporazume koje je BiH
potpisala.

Clan 30.

Saradnja komisija s drugim nivoima vlasti u Bosni i Hercegovini od izuzetne je
vaznosti u obavljanju poslova parlamentarnog nadzora. Ovim ¢&lanom, takoder,
data je pravna mogucnost da drugi nivoi vlasti komuniciraju s komisijama kako bi
zajednickim  radom unaprijedili nadzor u oblasti odbrane, sigurnosti i
obavjeStajno-sigurnosnih poslova. Saradnja se ostvaruje razmjenom informacija i
iskustava u vezi s aktivnostima koje nadzirane institucije obavljaju, kao i
razmatranjem prigovora, prijedloga i inicijativa koje dostavljaju drugi nivoi vlasti
u Bosni 1 Hercegovini.

Clan 31.

Regulira se saradnja komisija s nevladinim organizacijama koje, takoder, mogu
doprinijeti kvalitetu parlamentarnog nadzora dostavljanjem informacija, analiza i
sliéno.

Clan 32.

U procesu parlamentarnog nadzora, po potrebi, komisije mogu angaZirati
analiti¢are, naucnike, stru¢njake i druga lica iz navedenih oblasti nadzora.

Clan 33.

Preciziraju se i postavljaju temelji saradnje s medijima kako bi se na odgovarajuéi
nac¢in usaglasile potrebe za zaStitom tajnih podataka i osoblja koje radi u
navedenim oblastima s pravom medija na informacije. Takoder, ukazuje se na
potrebu da mediji saraduju 1 pomazu kako bi se osoblje, resursi i tajni podaci BiH
zastitili.

DIO SESTI — PODNOSENJE 1ZVJESTAJA PARLAMENTARNOJ
SKUPSTINI BiH

Cl. 34.i 35,
Komisije podnose redovne godisnje izvjestaje o radu Parlamentarnoj skupstini
BiH do kraja marta za proteklu kalendarsku godinu.

Po potrebi i na zahtjev Parlamentarne skupstine BiH, komisije dostavljaju i
posebne izvjedtaje. Sta se podrazumijeva pod "posebnim izvjestajem" definirano
je ¢lanom 3. Forma i sadrzaj izvjestaja regulirani su poslovnicima o radu
komisija. [zvjestaji ne sadrZe informacije ¢ije bi otkrivanje, po procjeni Komisije,
moglo ugroziti sigurnost Bosne i Hercegovine.

DIO SEDMI - KAZNENE ODREDBE

Cl. 36.i 37.

Odredbama ¢l. 36. 1 37. Zakona utvrdene su prekriajne kazne za nepostivanje
odredbi ovog zakona. Utvrdeni su prekriaji kako za odgovorno lice tako i za
druga lica u nadziranim institucijama koja svojim postupkom onemogucavaju rad
komisija.

DIO OSMI - PRIJELAZNA I ZAVRSNA ODREDBA

Clan 38.

Ovim ¢lanom utvrduje se rok od 90 dana u kojem su komisije duzne donijeti
poslovnike o radu ili uskladiti postojece, odnosno donijeti ili uskladiti postojece
podzakonske akte kojima se omogucava primjena odredbi ovog zakona.

Clan 39.
Ovim ¢lanom odreduje se vrijeme stupanja na snagu ovog zakona.

V. Finansijska sredstva

Za provodenje ovog zakona nisu potrebna dodatna finansijska sredstva u budzetu
institucija Bosne i Hercegovine.




